ՀԻՄՆԱՎՈՐՈՒՄ
«Գույք հետ վերցնելու և ամրացնելու մասին» ՀՀ կառավարության որոշման 

նախագծի ընդունման
1. Իրավական ակտի ընդունման անհրաժեշտությունը

Որոշման նախագծի ընդունումը պայմանավորված է ՀՀ ներքին գործերի նախարարության փրկարար ծառայության հաշվեկշռում հաշվառված 2 միավոր տրանսպորտային միջոցը ՀՀ պաշտպանության նախարարությանը ամրացնելու անհրաժեշտությամբ:
2. Ընթացիկ իրավիճակը և խնդիրները

Զինված ուժերում ներկայումս անցկացվող վարժական հավաքներին և  զորավարժություններին մասնակցող անձնակազմի` դաշտային պայմաններում սննդի պատրաստման ու կերակրման գործընթացը պատշաճ կազմակերպելու համար անհրաժեշտություն է առաջացել ունենալ լրացուցիչ շարժական խոհանոցներ, որոնք դեռևս ՀՀ կառավարության 16.10.2021թ. N 2068-Ա որոշմամբ հետ էին վերցվել ՀՀ պաշտպանության նախարարությունից և ամրացվել էին ՀՀ արտակարգ իրավիճակների նախարարությանը: Ներկայումս ՀՀ զինված ուժերն ունեն համապատասխան տրանսպորտային միջոցների կարիք, որի կապակցությամբ նպատակահարմար է  2 միավոր տրանսպորտային միջոց հետ վերցնել և կրկին ամրացնել ՀՀ պաշտպանության նախարարությանը:
3. Կարգավորման նպատակը և բնույթը
Որոշման նախագծի համաձայն ՀՀ ներքին գործերի նախարարությանն ամրացված 2 միավոր տրանսպորտային միջոցը հետ են վերցվում և ամրացվում են ՀՀ պաշտպանության նախարարությանը:

4. Լրացուցիչ ֆինանսական միջոցների անհրաժեշտությունը և պետական բյուջեի եկամուտներում ու ծախսերում սպասվելիք փոփոխությունները 
Որոշման նախագծի ընդունումը 2023 թվականի պետական բյուջեում լրացուցիչ ֆինանսական միջոցների անհրաժեշտության և պետական բյուջեի եկամուտներում ու ծախսերում փոփոխությունների չի հանգեցնում:

        5. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ   

Որոշման նախագիծը կապված չէ ռազմավարական փաստաթղթերի հետ:   
